Nahseb kulhadd
jinduna li waslet il-festa,
ghax il-qanpiena tal-bieb
ma tigafx. Dak ix-xahar
t’Awwissu kull ghaqda
tibda thabbel rasha kif ser tkopri ftit mill-ispejjez,
ahna tal-Imperial inkluzi. “Grazzi” tal-generozita
taghkom.

Ta’ min thares ftit lura, biex inkun ezatt xi 55 sena
ilu, ta’ meta jien u shabi konna ghadna zghazagh ta’
bejn 15 u 17-il sena [circa 1960].

Kienet tigi gurnata fejn konna niftiehmu 1i se
nitghallmu xi strument, konna mmorru xi 5 f’daqqa,
wara xahar ma kienx jibqa’ wiehed. Jien ma nafx kif
issaportejt u hadt il-klarinett, perd beda l-inkwiet,
ghax hsibt li kien fih toqob izjed milli suppost, u
fuq hekk skoprejt is-sax sopran ghax innotajt li
t-toqob jinghalqu bid-dentijiet, f’kelma wahda hsibt
li solvejt il-problema, pero indunajt li 1-problema
kont jien, mhux il-klarinett.

Ta’ bravi 1i konna kultant konna naghmlu xi
battalja fil-pjazza, bil-laring tal-bakkaljaw li konna
naqtghu mill-gardina tal-kazin [dak iz-Zmien
ma kienx ikun hemm il-karozzi li hemm illum].
Ha nghidlek, kien ikollok xorti ma tmurx id-dar
immankat.

Il-bravura l-ohra meta kien jasal ix-xahar tar-
ruzarju, konna nkunu grupp ta’ zghazagh, nghaddu
z-zmien, min jara t-T.V., min jilghab il-bixkla,
min xi rami, naturalment ghal xejn ghax flus ma
kellniex. Niftakar filghaxija kien jinghad ir-ruzarju,
kienu jigu Toni t-Tac¢cu, jew Eddy tal-Bagrambun,
zewgt irgiel ta’ veru. Ahna kif konna nindunaw li
riesaq wiehed minnhom, girja wahda ghall-bieb
ta’ barra. Kien ikun gisna grieden jagbzu vapur
jagbad. Li kieku kien hemm Gieh il-Mellieha dak
iz-zmien ma kien jehodulna hadd. Wara mmorru
d-dar u ommok issagsik ghidtx ir-ruzarju, u int biex
tghaxxaqgha tghid iva. Ma kinux affarijiet li tiftahar
bihom, imma ghalina kienet bravura.

Spiridione Grech

Vici President

Wara ndunajna bit-tfajliet li kienu johorgu mill-
knisja wara xi funzjoni. Konna noqoghdu quddiem
il-kazin wiehed ma’ genb l-iehor gisna gurija ghal
Miss Malta. Mhux wahda jew tnejn, kif jghaddu,
bis-serqa jharsu wahda lura. Wara 1i skoprejna
t-tfajliet addio I-laring tal-bakkaljaw, il-kazin beda
gej ghan-normal.

Fazi ohra kienet meta gew biex jixtru l-kazin.
Kienu saru hafna attentati, kont tisma’ li sejrin
ikellmu lis-sid, kulhadd jittama, meta tarahom
gejjin lura geddum sal-art, tinduna li n-negozjati ma
marrux tajjeb. Din ix-xena damet sejra snin.

Jien wara li Zzewwigt wahda mit-tfajliet li
semmejt izjed ’il fuq, morna ttantajna xortina f’art
ohra f’Mejju tal-1968. Hallejt is-sitwazzjoni tax-
xiri tal-kazin l-istess.

Wara ftit snin mhux hazin, nir¢ievi ittra minghand
tal-familja fejn qaluli li I-kazin inxtara. Kien Zmien
fejn il-kuntatt ma’ shabek kien jinqata’ hlief ghal
kartolina li kienu jibaghtu s-Socjeta ghall-Milied.

Meta tkun wiehed bhalma kont jien, inqum
u norqod il-kazin, bdejt nahseb kif ser isibu tarf
jibnuh, ghax allavolja tkun ilek snin imsiefer, ma
tinsa qatt minn fejn tlaqt.

Kif ghidt, kuntatti ftit, biex ic¢empel l-ewwel ridt
icéempel lil Mari ta’ Zwiru. Din Mari kellha hanut
u kellha telephone, kienet gara taghna, kif tirc¢ievi
t-telefonata kienet tibghat ghal Anni, tghidilha li
ghandha telefonata mill-Kanada, miskina qalbha
kienet tibda thabbat sitta, sitta, ghax 1-omm dejjem
hazin tahseb. [dak Internet!] Kien zmien iehor.

Lura ghall-kazin

Beda jinbena u kif inbena jaf kulhadd, wara
hafna snin gejna lura, u sibt ruhi involut fit-tmexxija
tas-Soc¢jeta. Ma ghandniex xi nghidu, shabi bdew
jirrakkontawli stejjer ta’ kif waqa’ u kif inbena.
Ftit minnhom ma nistax nikteb fughom ghax ma
jghaddux mic¢-¢ensura. Semmewli l-kuntratturi 1i
taw sehemhom fil-bini. Min waqqa’, I-anzjani jlestu

t-tajn ghall-bennejja, nies minn naha ohra jpoggu
I-madum, zghazagh igorru x-xahx bil-karretti ghal
gol-pjazza b’imhatra min jigri l-izjed, insomma
Torri ta’ Babel. Kif kienet qaltli ommi gishom
geghdin jibnuh ix-xjaten, jien nahseb li biex inbena
fi zmien dagshekk qasir xi forza mohbija kien
hemm, li kienet kif jghidu l-Inglizi, ‘Where there is
a will, there is a way’. Nazzarda nghid li nies ta’
stoffa bhal ta’ dak iz-zmien ftit baqa’ “Jien ma kontx
wiehed minnhom”.

Perd l-irgiel ta’ ghada li ghandna illum “Iz-
Zghazagh”, i ghalija huma tal-genn. Jien nahseb
li allahares ma kienux huma, biex jorganizzaw

attivitajiet, exhibitions ta’ kull xorta, jghinu lis-
Surmast u mitt haga ohra. Prosit, ibqghu sejrin
hekk. II-Kumitat tan-Nisa, ma tistax tghid bizzejjed
prosit. IlI-Kummissjoni Banda. Prosit. Lili halluni
ngerger.

Minn qalbi nsellem lil dawk kollha li verament
emmnu u ma ghadhomx maghna, u kif ukoll lil
dawk li jemmnu fis-sehem taghhom fit-tmexxija
tas-Soc¢jeta Imperial, minkejja kemm kultant ikun
difficli dan ir-rwol.

Grazzi u Prosit

Int min Int

Il-Festa t-Tajba

Heggu lil uliedkom
jitghallmu I-Muzika
mal-Banda Imperial

